
Datum: 16.10.2012. 
SAOPĆENJE ZA JAVNOST

Povodom održavanja obuka državnih službenika iz oblasti zaštite ličnih podataka  
Agencija za zaštitu ličnih podataka u Bosni i Hercegovini organizira obuke državnih službenika, u oblasti zaštite ličnih podataka i primjene Zakona o zaštiti ličnih podataka, koje će održati službenici Agencije. 

Obuke su organizirane u saradnji sa Agencijom za državnu službu Bosne i Hercegovine i Federacije Bosne i Hercegovine, te Agencijom za državnu upravu Republike Srpske. U toku ove godine predviđeno je održavanje po dva termina obuka za rukovodeće državne službenike, dok bi obuka za državne službenike mogla biti organizirana u narednom periodu.  

Javni sektor je izuzetno važan s obzirom na osjetljivost i obim ličnih podataka koji se obrađuju u istom. Bitno je da se u svim javnim organima na svim nivoima vlasti u Bosni i Hercegovini uspostave najbolji principi i standardi zaštite ličnih podataka koji proizlaze iz pozitivnih propisa i koji su važni za međunarodnu saradnju Bosne i Hercegovine.

Agencija za zaštitu ličnih podataka u Bosni i Hercegovini je zadovoljna dosadašnjom saradnjom sa predstavnicima javnih organa i iskazanom zainteresiranošću za oblast zaštite ličnih podataka, te smo sigurni da će i ove obuke doprinijeti podizanju svijesti i znanja državnih službenika u tom pogledu.

